
GAZLARNI HAYDOVCHI KOMPRESSOR AGREGATLARIDAN 

FOYDALANISHNING TAHLILIY TAMOYILLARI 
1Umarov A.A., 2Ochilov A.A. 

1Buxoro shahar kasbiy ko‘nikmalar markazi, 2Buxoro davlat texnika universiteti. 
Annotatsiya. Maqolada bugungi kunda qatlam bosimi pasaygan uglevodorod konlarida quduq mahsuldorligini 

oshirish maqsadida siqib chiqaruvchi agentlarni  (gaz yoki havo) haydashda qo‘llaniladigan kompressor agregatlardan 
foydalanish tamoyillari keltirilgan. Haydovchi agregatlarning turlari, qo‘llanish sohalari, agregatlarni ta’mirlash 
ularga texnik xizmat ko‘rsatish, kompressor agregatlarining tasnifi, ishlash muhiti, ishchi kattaliklarini tanlash 
borasida bir qancha tahliliy tamoyillarning tadqiqiy ma’lumotlaridan foydalanilgan.  

Tayanch so‘zlar: kompressor, sovutgich, gaz haydash agregatlari, ventilyator, rotor, kompressor stansiyalari, 

ekspluatatsion xususiyat, nuqson, o‘rta ta’mirlash, porshenli kompressor, siqish koeffitsiyenti. 

Аннотация. В данной статье представлены принципы использования современных компрессорных 
установок, используемых для подачи вытесняющих агентов (газа или воздуха) для повышения 
производительности скважин на месторождениях углеводородов с пониженным пластовым давлением. 
Данные исследования, основанные на нескольких аналитических принципах, были использованы для описания 
типов приводных устройств, их применения, ремонта и технического обслуживания агрегатов, 
классификации компрессорных установок, условий эксплуатации и выбора рабочих параметров. 

ANALYTICAL PRINCIPLES OF USING GAS COMPRESSOR UNITS 
1Umarov A.A., 2Ochilov A.A. 

1Bukhara city center for professional skills, 2 Bukhara state technical university. 
Annotation. This article presents the principles of using compressor units used to drive displacing agents (gas 

or air) to increase well productivity in hydrocarbon fields with reduced formation pressure today. Research data on 

several analytical principles were used to describe the types of drive units, their applications, repair and maintenance 

of units, classification of compressor units, operating environment, and selection of working parameters. 

Key words. compressor, refrigerator, gas propulsion units, fan, rotor, compressor stations, operational 

characteristics, defect, medium repair, piston compressor, compression ratio. 

 

Bugungi kungа kеlib dunyo hamjamiyatida  insonlarning hayotiy kundalik turmush tarzini 

rivojlantirishni neft vа gаzdan foydalanmasdan amalga oshirishni tasavvur qilib bo‘lmaydi. 
Ya’nikim yurgan yo‘limizdan tortib to uyimizda yonib turgan chiroqqacha yoqilg‘i talab qiladi.  

Mamlakatimiz ishlab chiqarish sanoatida asosiy o‘rinni og‘ir sanoat egаllamoqda. 

Ma’lumki, bu sanoat tarkibiga neft va gaz sanoati, yoqilg‘i-enеrgetika majmuasi, rangli va qora 
metallurgiya, mashinasozlik majmuasi, qurilish materiallari sanoati kabilar kiradi. 

Mаmlаkаtimizni iqtisоdiy rivоjlаntirishgа qаrаtilgаn uzоq muddаtli strаtеgik mаqsаdni 
аmаlgа оshirishning mаntig‘i mustаqilligimizning dаstlаbki kunlаridаn bоshlаngаn vа 
O‘zbеkistоnning jаhоn bоzоridаgi rаqоbаtdоshligini оshirish vа mаvqiyеning mustаhkаmligigа 
yo‘nаltirilgаn tаrkibiy o‘zlаshtirishlаr vа yuksаk tехnоlоgiyalаrgа аsоslаngаn zаmоnаviy tаrmоqlаr 
vа ishlаb chiqаrish sоhаlаrini jаdаl rivоjlаntirish siyosаtini аsоsiy ustivоr yo‘nаlish sifаtidа dаvоm 
ettirishni tаqоzо etmоqdа. 

Gazlarni siqishda har qanday sanoat korxonasida eng keng tarqalgan energiya manbalaridan 

biri bo‘lib, ularni qayta ishlash va taqsimlash bilan bog‘liq bo‘lgan qurilmalar, shu jumladan, 
kompressorlar, issiqlik almashtirgichlar, tozalash va quritish moslamalari, transport va tarqatish 

kommunikatsiyalari juda murakkab va katta miqdorda energiya talab qiladigan sanoat tizimi bo‘lib, 

https://reskkm.uz/index.html
https://reskkm.uz/index.html

ularning mukammalligi va ekspluatatsiyasi siqilgan gaz ishlatiladigan texnologik jarayonlarning 

samaradorligini belgilaydi [1]. 

Misol uchun, bug‘ bilan solishtirganda, siqilgan havo issiqlik yo‘qotilish miqdori nisbatan 
kamligi sababli ulardan ko‘proq qo‘llaniladi, boshlang‘ich  sovutgich sababli o‘ziga xos 
yo‘qotishlar kuzatilmaydi, elastik, shaffof, zararli moddalardan tashkil topmaydi, yonish 
xususiyatiga ega emas va cheksiz ta’minot zaxirasiga egadir. Havo uzatgichlar konstruksiyasi qulay 
hamda nam yoki portlovchi muhitda ham ishlashi mumkin [2, 3]. 

Hozirgi vaqtda dunyoda energiya resurslari iste‘moli doimiy ravishda o‘sib bormoqda. 
O‘rganilgan jahon zaxiralari uni 60 yil davomida ishlab chiqarish darajasini ta’minlaydi.  

Mutaxassislarning fikriga ko‘ra, dunyoda gaz iste‘molining o‘sish sur‘atlarini hisobga olsak, 
aniqlangan zaxiralar va hali o‘rganilmagan resurslar 100 yilga yetarli bo‘ladi. O‘zbekistonda 
ko‘plab gaz konlarining tugashi munosabati bilan yoqilg‘i-energetika kompleksini optimal 

rivojlantirishning eng muhim muammolaridan biri energiya resurslaridan foydalanish va tejash 

samaradorligini oshirishdir.  

Hozirgi vaqtda ko‘plab gaz konlari tugash va o‘zlashtirishning yakuniy bosqichida bo‘lib, 
ushbu bosqichda qatlam bosimining pasayishi kuzatiladi, bu esa o‘z navbatida gazni kerakli 
bosimgacha siqish hamda ularni magistral gaz quvurlariga yetkazib berish muammosini keltirib 

chiqaradi. Ushbu vazifani bajarish uchun qo‘shimcha siquvchi kompressor stansiyalarida (QSKS) 
doimiy ravishda soni ortib borayotgan gaz haydash agregatlari (GHA) qo‘llaniladi. Shu munosabat 
bilan energiya intensivligini oshirish va qazib olish jarayonini ko‘paytirishga qaratilgan ishlanmalar 
alohida ahamiyat kasb etadi. Mazkur tadqiqot ishida markazdan qochma kompressorning ochib 

olinadigan oqim qismini almashtirish orqali QSKS samaradorligini oshirish ko‘zda tutilgan [4].  
Kompressor stansiyalarining (KS) ishlashi uchun katta energiya sarfi gaz uzatish 

agregatlarining (GPA) o‘z ehtiyojlari uchun sarflanadigan tabiiy gazni tejashga bo‘lgan ehtiyojni 
keltirib chiqaradi. 

Gaz haydash agregati (GHA) – gaz quvurlari va yer osti gaz omborlarining kompressor 

stansiyalarida tabiiy gazni siqish uchun mo‘ljallangan [6]. GHA tabiiy gazni nagnetatel, yurutmasi, 
so‘rish va chiqarish moslamalari (gaz turbinasi yuritmasida), avtomatizatsiya tizimlari, moy 
tizimlari, yoqilg‘i-havo va moy kommunikatsiyalari hamda yordamchi uskunalardan iborat. 

GHA lar quyidagilarga ajratiladi: nagnetatellar turi bo‘yicha – porshenli gaz yuritmali 

kompressorlari (gazomotokompressorlari) va markazdan qochma nagnetatelli GHA; yuritma turi 

bo‘yicha – ichki yonuv dvigatelli (gaz motorli yurutmalar), gaz turbinali yuritmali, elektr yuritmali 

GHA. 

Gaz turbina yuritmali GHA o‘z navbatida, statsionar gaz turbinasi bo‘linmasiga va aviatsion 
hamda kema turlarining gaz turbinali dvigatellarining yuritmalariga bo‘linadi. 

Porshenli gaz yuritmali kompressori – GHA, ikki yoki to‘rt pog‘onali gaz yuritmasidan 
(yoki elektr yuritmadan) va unga bevosita bog‘langan gorizontal porshenli kompressordan iborat. 
Ular past, o‘rta va yuqori bosimli qurilmalariga bo‘linadi. 

Past bosimli kompressorlar (0,3-2 MPa) asosan bosh kompressor stansiyalarida tugagan 

konlardan gazini tashishda foydalaniladi. Ular shuningdek, past bosimli sun‘iy yonuvchan gazlarni 
yetkazib berish uchun kompressor stansiyalarida qo‘llaniladi [5]. 

O‘rta bosimli kompressorlar (2-5 MPa) asosan gaz quvurlarining o‘tkazuvchanligini oshirish 
uchun oraliq kompressor stansiyalarida ishlaydi. Gazni yer osti omborlariga haydash uchun 

kompressor stansiyalarida yuqori bosimli agregatlar (9,8-12 MPa) o‘rnatiladi. 
Gazomotokompressorlar o‘zgaruvchan quvvati va siqish nisbati 1,3 dan yuqori bo‘lgan 

sharoitda yuqori samaradorlikka ega. Ushbu GHA larning asosiy afzalliklari quyidagilardir: 

operatsion ishonchlilik; uzoq umr ko‘rish muddati; turli xil bosimlarda ishlash qobiliyati; 
bosimlarning tezligini va hajmini o‘zgartirib, ishlashni tartibga solish qobiliyatiga ega. Kompressor 
silindrlarida zararli bo‘shliq, shuningdek, ulardagi yuqori bosimlarni yaratish imkoniyati mavjud. 

Zamonaviy gazomotokompressorlarining samaradorligi 40% gacha. Eng keng tarqalgan 

kompressorlar 221-5510 kVt, chet ellarda 368 va 8100 kVt bo‘lgan [6]. 
Markazdan qochma haydovchilari GHAlar mamlakatimizda magistral gaz quvurlarida 

asosiy kompressor sifatida keng qo‘llanilgan; ular yer osti omborlarida gazlarni siqishni birinchi 
bosqichi sifatida ishlashi uchun ham foydalaniladi. Siqish koeffitsiyenti 1,23-1,25 va ikki bosqichli 

(to‘liq bosim) 1,45-1,7 bo‘lgan bir bosqichli (qisman bosimli) markazdan qochma kompressorlarga 
ajratiladi. Markazdan qochma kompressorlar, porshenli kompressorlarga qaraganda ancha yuqori 

(12 - 40 million m3/kun) quvvatga ega bo‘ladi. Ularda moylashni talab qiladigan ichki ishqalanish 

qismlari mavjud emas (podshipniklardan tashqari) hamda bir xil (pulsatsiyasiz) gaz oqimi hosil 

bo‘ladi. Ularni o‘rnatish uchun (ularning og‘irligi va o‘lchamlari, shuningdek, aylanadigan 
qismlarning muvozanati tufayli) kichikroq xonalar talab qilinadi va yengil poydevorlar quriladi. 

Berkituvchi armaturalarning soni, markazdan qochma kompressorlardan foydalanishda ularning 

yuqori mahsuldorligi tufayli kompressor stansiyalarining texnologik sxemasi soddalashtirilgan, 

klapanlar soni kam bo‘lishi va h. k. lar. 
Qisman bosimli markazdan qochma kompressorlarning kamchiligi 1,45-1,5 ga teng bo‘lgan 

gazni siqish koeffitsiyentiga erishish uchun ketma-ket ulangan 2 ta qurilmani ishga tushirish 

zarurati. Bu kompressor stansiyasida yoqilg‘i gazi iste‘molining ko‘payishiga olib keladi. 
Markazdan qochma haydovchi agregatlarining samaradorligi 29% gacha, issiqlik regeneratorlari 

35% gacha. GHA gaz turbinasi bloki yoki elektr dvigatel yordamida boshqariladi.  

Kompressor stansiyalaridagi gaz haydash agregatlariga texnik xizmat ko‘rsatish eng muhim 

bosqichlardan biri hisoblanadi. Jihozni texnik xizmat ko‘rsatish muddati deganda, gaz 
agregatlarining ishchi xususiyatlarini saqlash va tiklashga xizmat qiladigan hamda GHAga texnik 

xizmat ko‘rsatishni o‘z ichiga olgan, uning ishlashini va nosozliklar diagnostikasini kuzatadigan, 
shuningdek, ta’mirlash va tiklash ishlarini olib borishni o‘z ichiga olgan barcha tadbirlar majmuyi 

tushunilishi kerak [7].  

 Kompressor stansiyasida ishlab chiqaruvchi tomonidan belgilangan yuritmalarni ishlash 

muddati davomida gaz turbinasi gaz haydash agregatini ish holatida saqlash bo‘yicha ishlar 
majmuyini nazarda tutadigan texnik xizmat ko‘rsatish (TXK) reglamenti mavjud. 
 Reglament quyidagi ish turlarini o‘z tarkibiga oladi: 

• ishlaydigan (TXK 1-3) yoki zaxiradagi (TXK 1-5) bo‘linmani, shu jumladan, texnik 
tekshiruvlarni, holatni tekshirishni, ish parametrlarini kuzatish va o‘lchashni hamda ish 
vaqtining mavjudligiga yoki boshqa ish turlariga qarab zaxiradagi GHA; 

• yonish kamerasi va shamollatgichni qayta ko‘rib chiqish (TXK-4); 

• o‘rta va kapital ta’mirlash. 
O‘rta ta’mirlash – bu GHA ning alohida bo‘linmalarida profilaktika ishlari majmuasi 

bo‘lib, qurilmaning nominal quvvati 15 foizdan ko‘prog‘iga tushganda blokning ishlash 
xususiyatlarini tiklash va keyingi kapital ta’mirlangunga qadar uning ishonchli ishlashini ta’minlash 
uchun amalga oshiriladi. O‘rta ta’mirlash ishlarida GHA ning ishlatilgan detallari va qismlari 
kamchiliklarini aniqlash maqsadida diagnostika o‘tkazish zarur bo‘lib, eskirgan yoki buzilganlarini 
almashtirish yoki ta’mirlash bilan amalga oshiriladi. 

O‘rta ta’mirlash ishlari kapital ta’mirlanishlar oralig‘ida moy sizib chiqishini (mexanik 
zichlovchilar, korpus qisimlari, moy quvurchalari va boshqalar kiradi) va gazlarni, tebranishlarning 

kuchayishining sabablarini hamda boshqa aniqlangan nosozliklarni bartaraf etish uchun amalga 

oshiriladi. Bundan tashqari, eskirganlik va charchoq tufayli yuzaga keladigan yashirin 

nosozliklarning oldini olish uchun o‘rta ta’mirga ehtiyoj paydo bo‘ladi, ularning paydo bo‘lishi 
ko‘plab qismlar va yig‘ilishlarning buzilishiga, ya’ni uzoq muddatli favqulodda ta’mirlashga olib 
kelishi mumkin. 

 O‘rta ta’mirlashda ishlar hajmi gaz haydash agregati ochilgandan va defektoskopiya 
o‘tkazgandan so‘ng aniqlanadi. O‘rtacha ta’mirlash uchun to‘xtatilgan agregat kapital ta’mirlash 
miqdorida ta’mirlanishi ham mumkin. 

 Kapital ta’mirlash – bu GHAning asosiy va yordamchi uskunalarini to‘liq demontaj qilish 
va nuqsonlarni aniqlash, zavodning yaroqlilik muddatini almashtirish yoki texnik shartlarga 

muvofiq ishlab chiqilgan qismlarni ta’mirlashni o‘z ichiga olgan, shu jumladan, asosiylari, sozlash 
va tizimlarni sinovdan o‘tkazish, nominal quvvatining pasayishi 25% dan yuqori bo‘lgan 
agregatning ekspluatatsion xususiyatlarini tiklash bo‘yicha ishlarni bajarish. 
 Quvvat yo‘qotishlarining oraliq qiymatlarida ta’mirlash turi vaqt me’yorlariga muvofiq 
haqiqiy mehnat xarajatlari bilan belgilanadi [8]. 

 TXK-4, o‘rta va kapital ta’mirlashni amalga oshirishda ishlar ro‘yxati va ta’mirlash turi.  
1-jadval  

Gaz haydash agregatlarini o‘rta va kapital ta’mirlashda ishlarning ro‘yxati 
Ish turi Ta’mirlash turi 

Gaz generatori 

Uzel va detallarni yuvish, tozalash, ochish va ajratish  O‘T, KT 

Uzel va detallarda nuqsonlarni aniqlash  O‘T, KT 

Oqim qismida va podshipniklarda oraliqlarni tekshirish  O‘T, KT 

Podshipnik va moy himoya zichlash tizimlarini ta’mirlash  O‘T, KT 

Tirgak disklari va rotorlarni tiklash ishlari bilan ta’mirlash  O‘T, KT 

Ishchi va yo‘naltiruvchi parraklarni qayta terib chiqish  KT 

Rotorlarni muvozanatlash KT 

Oraliqlarni ta’mirlash KT 

Havo va gaz zichlash tizimlarni ta’mirlash  O‘T, KT 

Yuqori bosim turbinasi va past bosim turbinasi disklarining sovutish 

tizimini tekshirish  
O‘T, KT 

Turbinaning issiqlik qoplamasini tekshirish KT 

Valni harakatlantiruvchi moslamalarni ta’mirlash KT 

Turbodetanderni ta’mirlash  KT 

Yonish kamerasini ochish, tozalash va ta’mirlash  ТО-4, O‘T, KT 

Haydovchi 

Past bosim turbinasi va agregat rotorlarini markazlanishini tekshirish  O‘T, KT 

Detallarni ajratish, tozalash va yuvish  ТО-4, O ‘T, KT 

Tirgak diskda va podshipniklarda nuqsonlarni aniqlash  O‘T, KT 

Rotorni muvozanatlash O‘T, KT 

Yordamchi jihozlar 

Regeneratorlatni ta’mirlash va sinash KT 

Moy ta’minotini ta’mirlash KT 

Moy bakini ko‘zdan kechirish, moy quvurlarini tozalash  KT 

Moy tizimini ishlatish O‘T, KT 

Germetiklash tizimini va moy nasoslarini tekshirish  O‘T, KT 

Suzish kamerasi va moy akamulyatorlarini tekshirish  O‘T, KT 

Berkituvchi armaturani tekshirish KT 

Havo so‘rish kamerasini tekshirish  O‘T 

Masofali shaybalarni, shponkalarni va tirgaklarni tekshirish  TXK-4, O‘T, KT 

Mahalliy so‘rish tizimi va shamollatish tizimini tekshirish va ta’mirlash TXK-4, O‘T, KT 

Moy bug‘larini karterlardan, podshipniklardan va moy baki ramasidan 
so‘rib olish tizimini tekshirish va sozlash  TXK-4, O‘T, KT 

 Bazaviy dasturda ko‘zda tutilmagan ishlarni bajarishda (jihozlarni modernizatsiya qilish, 
ma’lumot xatlari kiritish va h.k.) ushbu ishlar bajariladigan ta’mirlash muddati ish haqining haqiqiy 
sarf-xarajatlariga mos ravishda ko‘payadi. Shu tarzda aniqlangan ta’mirlash uchun GHA ishlamay 
qolishi markaziy dispetcherlik idorasi bilan kelishilgan bo‘lishi kerak. 

Kompressor agregatlarini tahlil qilish. Kompressor agregatlari – bu yuritmaning mexanik 

energiyasi hisobiga gazning potentsial va kinetik energiyasini oshirish uchun ishlatiladigan 

agregatlarga aytiladi. Ushbu agregatlar yuritmali qurilmalar bilan birga gazlarni siqish va tashish 

uchun xizmat qiladi. 

Ishlash prinsipiga ko‘ra, kompressor agregatlari hajmiy siqish agregatlari (porshenli, vintli, 
rotatsion, membranali) va dinamik agregatlarga (markazdan qochma va o‘qiy) bo‘linadi. 

 
1-rasm. Kompressor agregatlarining tasnifi 

Markazdan qochma kompressor agregatlari nisbatan qulay tarzlarda ishlovchi 

ventilyatorlarga, shamollatgichlarga va kompressorlarga bo‘linadi. 
Ventilyatorlar gaz oqimining energiyasi 10 kJ/kg dan oshmaydigan past bosimli 

mashinalarni o‘z ichiga oladi. Agregatlar yuqori bosimli MQA deb ataladi, ularda siqish jarayonida 
gazlarni sovutish uchun qurilmalar mavjud emas. Markazdan qochma kompressorlar – siqish 

jarayonida gazlarni sovutish moslamalari yoki gazlarni oqim qismida oraliq uzatib berish yoki 

undan gazlarning bir qismini olib tashlash uchun moslamalar bilan jihozlangan yuqori bosimli 

mashinalar hisoblanadi. Transport yuritma tizimlarida ishlatiladigan yuqori bosimli markazdan 

qochma kompressorlarni, masalan, dizel dvigatellarini shamollatish uchun, shuningdek, alohida 

guruh sifatida ajratib ko‘rsatish mumkin. Ushbu agregatlar hozirda iqtisodiyot hollarda ko‘plab 
tarmoqlarda juda muhim rol o‘ynaydi  

Jumladan, respublikada ishlab chiqarilgan barcha tabiiy gaz, magistral gaz quvurlari orqali 

markazdan qochma agregatlar yordamiha haydaladi. Statsionar markazdan qochma kompressorlar 

(2-rasm) domna pechlari va ajratish moslamalarini havo bilan ta’minlaydi.  
 

            
                         a)  

2-rasm. Markazdan qochma kompressor: a) ishchi ko‘rinishi; b) tuzilishi. 
 Markazdan qochma kompressorlar kimyo va neft-kimyo sanoatining katta quvvatli ishlab 

chiqarishiga xizmat qiladi, ular tog‘-kon va qayta ishlash zavodlarida, yirik shaxtalar va konlarda 

ishlaydi. Markazdan qochma kompressorlar yuqori quvvatli havoli sovutgichlar bilan birgalikda 

qo‘llaniladi. 

So‘nggi yillarda statsionar markazdan qochma kompressorlar tomonidan yaratilgan bosim 
darajasi oshdi, markaziy kompressor xizmat ko‘rsatadigan hajmli quvvatlar yuzasi, birinchi 
navbatda, kichik quvvatlar tomon kengaydi. Past oqimli, yuqori tezlikda ishlaydigan markazdan 

qochma kompressorlar ba’zi hollarda katta hajmli porshenli kompressorlar bilan muvaffaqiyatli 
raqobatlashadi. 

Agregatda ishlaydigan buyurtmachilar nuqtayi nazaridan kompressorning xususiyatlarini 

aniqlaydigan asosiy parametrlar massa unumdorligi Q, yakuniy bosim Pya yoki bosimning oshishi 

∆P (yakuniy va dastlabki gaz bosimi o‘rtasidagi farq) va kompressor tomonidan iste’mol 
qilinadigan quvvatlar bilan tasniflanadi. Keltirilgan barcha uchta asosiy parametrlar rotor tezligiga 

bog‘liq va so‘rish quvuriga kirishdan oldin siqilgan gazning dastlabki parametrlari - dastlabki bosim 

Pd hamda dastlabki harorat Td, shuningdek, gazning fizik xususiyatlari. Siqish paytida gazni 

sovutish uchun qurilmalar bilan markazdan qochma kompressor mashinalari parametrlari issiqlik 

almashinuvchilari (suv yoki havo) Wga, yetkazib beriladigan sovutish muhiti miqdori va uning 

dastlabki haroratiga ham bog‘liq. 
O‘zlashtirishning so‘nggi bosqichida mavjud bo‘lgan gaz konlarining ko‘taruvchi 

kompressor stansiyalarining ko‘pchiligini qurishda ishlab chiqilgan konstruktiv yechimlari 70-80-

yillarning ilmiy-texnik bazasiga asoslanadi va konni o‘zlashtirishning dastlabki bosqichlarida 
kollektor gazi bosimining taxmin qilingan pasayish etaplari. Ularning xarakterli xususiyati gazning 

keyingi tashishini ta’minlash uchun gazning quduq bosimining pasayishi bilan bosimni oshirish 
zaruratidir. GHAlar juda past samaradorlik bilan ishlaydi. 

Bunday vaziyatda energiyaning samaradorligini, ekologik xavfsizligini va o‘rnatilgan 
uskunalarning ekspluatatsiya ishonchliligini oshirish, ularning texnik darajasi, xususiyatlari va 

o‘ziga xos xususiyatlarini hisobga olgan holda QSKAni o‘z vaqtida modernizatsiya qilish va texnik 
qayta jihozlashni amalga oshirishning keskin muammosi mavjud. 

